ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության պաշտպանության նախարարության 
«Բանակի կենտրոնական մարզական ակումբ» պետական հիմնարկ ստեղծելու մասին» ՀՀ կառավարության որոշման նախագծի ընդունման

Բանակային սպորտի զարգացումը, պաշտպանության նախարարության մարզական հավաքական թիմերի կազմավորումը և դրանցով ՀՀ զինված ուժերը հանրապետական և միջազգային առաջնություններում ներկայացումը, ռազմական գործողությունների ժամանակ հաշմանդամություն ստացած անձանց ներգրավումը զինված ուժերի մարզական կյանքին և պարասպորտի զարգացումը, նախազորակոչային և զորակոչային տարիքի երիտասարդության շրջանում զինվորական ծառայության գրավչության մասսայականացումը հանդիսանում են պաշտպանական գերատեսչության կարևորագույն խնդիրներ։ Համաձայն Հայաստանի Հանրապետության մանկապատանեկան սպորտի մասին օրենքի 9-րդ հովածի 3-րդ կետի «Պատանիների ֆիզիկական նախապատրաստումը զինվորական ծառայությանը իրականացնում է պաշտպանության բնագավառում կառավարության լիազորած պետական մարմինը և դրա նկատմամբ վերահսկողությունն իրականացվում է Հայաստանի Հանրապետության կառավարության սահմանած կարգով»: Այս համատեքստում կարևորվում է մարզական ակումբի ստեղծումը, որը պետք է զարգացնի ռազմակիարառական մարզաձևերը, նախապատրաստի պատանիներին զինվորական ծառայությանը:
Արդյունքում ակնկալվում է ստեղծել ՀՀ ՊՆ «Բանակի կենտրոնական մարզական ակումբ», որի միջոցով հնարավոր կլինի.
· Ապահովել պաշտպանության նախարարության հավաքական թիմերի մարզումն ու մանկապատանեկան թիմերի ձևավորումը,
· Ռազմակիրառական մարզաձևերի զարգացումը,
· կազմակերպել զինծառայողների ու պաշտպանության նախարարության քաղաքացիական անձնակազմի, նրանց ընտանիքների անդամների ֆիզիկական կուլտուրայով և սպորտով զբաղվելը:

ՏԵՂԵԿԱՆՔ
«Հայաստանի Հանրապետության պաշտպանության նախարարության                   «Բանակի կենտրոնական մարզական ակումբ»  պետական հիմնարկ ստեղծելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին 
	
1. Այլ իրավական ակտերում փոփոխություններ և/կամ լրացումների անհրաժեշտությունը
ՀՀ կառավարության որոշման նախագծի ընդունմամբ նախատեսվում է ՀՀ պաշտպանության նախարարի հրամանով մարզական ակումբի կանոնադրության, կառուցվածքի, հանձնվող գույքի կազմի հաստատում:
2. Միջազգային պայմանագրերով ստանձնած պարտավորությունների հետ համապատասխանությունը
ՀՀ կառավարության որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել: 




ՏԵՂԵԿԱՆՔ
«Հայաստանի Հանրապետության պաշտպանության նախարարության «Բանակի կենտրոնական մարզական ակումբ»  պետական հիմնարկ ստեղծելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին

«Հայաստանի Հանրապետության պաշտպանության նախարարության «Բանակի կենտրոնական մարզական ակումբ»  պետական հիմնարկ ստեղծելու պարագայում Հայաստանի Հանրապետության պետական բյուջեյում ծախսերի ավելացում չի նախատեսվում, քանի որ բանակի կենտրոնական մարզական ակումբի ծախսերը նախատեսվում են ՀՀ պաշտպանության նախարարության ընդհանուր հատկացումների ծախսերի հաշվին, իսկ մատուցված վճարովի ծառայություններից գոյացած հասույթները սահմանված կարգի համաձայն կմուտքագրվեն ՀՀ պետական բյուջեյի միասնական եկամտային հաշվին: 


